
QURILISH SOHASIDA 
INVESTITSION FAOLIYATNI 
SHAKLLANTIRISHNING 
NAZARIY VA AMALIY 
ASOSLARI

Karimov Inomjon Ortikbaevich
TAQU, “Iqtisodiyot va ko‘chmas mulk” kafedrasi dotsenti

boyfame90@gmail.com

Annotatsiya: Maqolada qurilish sohasidagi investitsion faoliyatning shakllanishi va rivojlanishiga 
oid nazariy hamda amaliy yondashuvlar tahlil qilinadi. Tadqiqot doirasida investitsiya tushunchasi, 
moliyalashtirish manbalari, investitsion muhit va ularning o‘zaro ta’siri o‘rganiladi. Shuningdek, 
investitsion faoliyat samaradorligini oshirish bo‘yicha ilg‘or metodlar ko‘rib chiqilib, O‘zbekiston 
sharoitida xorijiy sarmoyalarni jalb etishdagi dolzarb muammolar va ularni bartaraf etish 
mexanizmlari ishlab chiqiladi. Natijalarga asoslangan holda amaliy takliflar ishlab chiqilgan.

Kalit so‘zlar: investitsiya, qurilish sohasi, investitsion faoliyat, moliyalashtirish manbalari, iqtisodiy 
samaradorlik, investitsion muhit, xorijiy sarmoya, investitsiya loyihasi, huquqiy asoslar.

Abstract: This article examines the theoretical and practical foundations of investment activity in the 
construction sector. The research explores the definition of investment, sources of financing, and the 
characteristics of the investment environment. Advanced approaches to enhancing the economic 
efficiency of investment projects are analyzed. Special attention is given to current challenges 
in attracting foreign investments in Uzbekistan, along with practical mechanisms for overcoming 
them. Based on the results, specific policy and practical recommendations are provided.

Keywords: investment, construction sector, investment activity, sources of financing, economic 
efficiency, investment environment, foreign investment, investment project, legal framework.

Аннотация: В статье представлены теоретические и практические аспекты формирования 
инвестиционной деятельности в строительной сфере. Исследуются понятие инвестиций, 
источники финансирования и характеристики инвестиционной среды. Рассматриваются 
эффективные подходы к повышению экономической результативности инвестиционных 
проектов. Особое внимание уделяется актуальным проблемам привлечения иностранных 
инвестиций в условиях Узбекистана, а также предложены возможные решения. По итогам 
анализа сформулированы практические рекомендации.

Ключевые слова: инвестиции, строительная отрасль, инвестиционная деятельность, 
источники финансирования, экономическая эффективность, инвестиционная среда, 
иностранные инвестиции, инвестиционные проекты, правовая база.

K I R I S H 
Qurilish tarmog‘iga investitsiyalarni jalb qilish – iqtisodiyotni jadallik bilan rivojlantirishning muhim 

strategik yo‘nalishlaridan biridir. Ayniqsa, rivojlanayotgan bozorlar va infratuzilmani modernizatsiya 
qilishga yo‘naltirilgan loyihalar yuqori o‘sish salohiyatiga ega bo‘lib, bu holat mahalliy va xorijiy 
investorlar uchun keng imkoniyatlar yaratmoqda. Shunday sharoitda qurilish sohasida investitsiya 
faolligini oshirish, loyihalarni samarali rejalashtirish va boshqarish dolzarb masalaga aylangan.

Boshqaruvning asosiy vazifalaridan biri – kapitalni eng samarali loyihalarga yo‘naltirishning 
optimal yo‘lini aniqlashdan iborat. Bunday qarorlar qabul qilinayotganda loyihaning iqtisodiy 
samaradorligi, investitsion xavf darajasi va uzoq muddatli foyda ko‘rsatkichlari chuqur tahlil qilinadi. 
Agar qurilish sohasi yuqori investitsion jozibadorlikka ega bo‘lsa, sarmoya hajmi ortadi, bu esa 
resurslardan foydalanish xarajatlarini kamaytiradi va iqtisodiy samarani oshiradi.

O‘zbekiston Respublikasida bu yo‘nalishda huquqiy asoslar izchil takomillashtirilmoqda. 
Jumladan, O‘zbekiston Respublikasi Prezidentining 2022-yil 28-dekabrdagi “O‘zbekiston 
Respublikasining 2023 – 2025-yillarga mo‘ljallangan investitsiya dasturini amalga oshirish chora-
tadbirlari to‘g‘risida”gi PQ–459-sonli1 qarori hamda O‘zbekiston Respublikasi Prezidentining 2019-yil 
14-noyabrdagi “Qurilish tarmog‘ini davlat tomonidan tartibga solishni takomillashtirish qo‘shimcha 
chora-tadbirlari to‘g‘risida”gi PF–5577-sonli2 Farmonlari bu boradagi islohotlarning asosini tashkil 
etadi. Shuningdek, davlat rahbarining Oliy Majlisga yo‘llagan Murojaatnomasida faol investitsiya 
siyosati yuritayotgan davlatlar barqaror iqtisodiy o‘sishga erishayotgani alohida ta’kidlandi.

Darhaqiqat, investitsiyalar – iqtisodiy o‘sishning harakatlantiruvchi kuchidir. Ular orqali yangi 
texnologiyalar, ilg‘or tajribalar, yuqori malakali mutaxassislar mamlakatga kirib keladi, tadbirkorlik 
faolligi kuchayadi. Misol uchun, 2022-yilda qiymati 5,9 milliard AQSh dollariga teng 318 ta yirik 
investitsiya loyihasi amalga oshirildi. 2023-yilda esa 84,3 trillion so‘mlik to‘g‘ridan-to‘g‘ri xorijiy 
investitsiyalar jalb qilinib, jami investitsiyalar hajmi 352,1 trillion so‘mga yetdi. Bu ko‘rsatkich 2022-
yilga nisbatan 122,1 foiz o‘sishni tashkil etib, 275 mingdan ortiq yangi ish o‘rinlari yaratilishiga zamin 
yaratdi.

Shuningdek, faoliyati to‘xtab qolgan yoki quvvatdan to‘liq foydalanmayotgan 2040 ta korxona 
tahlil qilinib, ularning 94 foizi – 1908 tasi qayta tiklandi. Natijada 4,1 trillion so‘mlik mahsulot ishlab 
chiqarildi, 184 million dollarlik eksport amalga oshirildi va 25 mingdan ortiq ish o‘rni yaratildi.

Shunday qilib, mamlakatda investitsion muhitni yaxshilash, xorijiy sarmoyalarni faol jalb qilish, 
investitsiya loyihalarini samarali boshqarish bo‘yicha izchil chora-tadbirlar ko‘rilmoqda. Shu bilan 
birga, bu sohada ilmiy izlanishlar olib borishda hududlarning investitsion salohiyatini baholash, ta’sir 
ko‘rsatuvchi omillarni aniqlash, ularning o‘zaro bog‘liqligini iqtisodiy-matematik usullar orqali tahlil 
qilish zarurati ortib bormoqda. Bu tadqiqotlar investitsion siyosatni yanada puxta asoslash imkonini 
beradi.

M A V Z U G A  O I D  A D A B I Y O T L A R  S H A R H I
Investitsiya va investitsiya jarayonlarining iqtisodiy mazmuni, uning samaradorligini oshirish 

masalalari xalqaro hamda mahalliy tadqiqotchilar tomonidan keng qamrovda o‘rganilgan. Quyida bu 
borada olib borilgan ba’zi muhim ilmiy izlanishlar yoritiladi.

K. Makkonnelning fikricha, investitsiya – bu ishlab chiqarish va jamg‘arish vositalari (asbob-
uskuna, mashina, zavod-fabrika, transport vositalari va boshqalar)ni yaratish jarayonidir. Bu ta’rif 
investitsiyaning ishlab chiqarish quvvatini shakllantirishga qaratilgan jihatini ko‘rsatadi. Biroq unda 
portfel investitsiyalari kabi moliyaviy jihatlar e’tiborga olinmagan, bu esa yanada keng qamrovli 
yondashuvni talab qiladi [1].

D.M. Rozenberg “Investitsiyalar” lug‘atida investitsiyani – kapitalni ko‘paytirish, daromad 
olish yoki uning o‘sishini ta’minlash maqsadida sarflanadigan mablag‘ sifatida ta’riflaydi. Bu ta’rif 
investitsiyalarni o‘zaro bog‘liq iqtisodiy omillar orqali tavsiflashga yo‘naltirilgan [2].
1	 O‘zbekiston Respublikasi Prezidentining 2022-yil 28-dekabrdagi “O‘zbekiston Respublikasining 2023 — 2025-yillarga mo‘ljallangan 

investitsiya dasturini amalga oshirish chora-tadbirlari to‘g‘risida”gi PQ–459-sonli qarori: https://lex.uz/uz/docs/-6329448
2	 O‘zbekiston Respublikasi Prezidentining 2019-yil 14-noyabrdagi “Qurilish tarmog‘ini davlat tomonidan tartibga solishni takomillashti­

rish qo‘shimcha chora-tadbirlari to‘g‘risida”gi PF–5577-sonli Farmon: https://lex.uz/ru/docs/-4060063

Rossiyalik iqtisodchi E.V. Mikhaylovaning ta’kidlashicha, investitsiya – bu kelajakda daromad 
yoki ijtimoiy samara olish maqsadida amalga oshirilgan har qanday shakldagi kapital qo‘yilmalardir. 
Bu yondashuv investitsiyalarni nafaqat moliyaviy, balki ijtimoiy rivojlanish nuqtai nazaridan ham ko‘rib 
chiqadi [3].

Amerikalik iqtisodchi W.F. Sharpe investitsiyalarni tahlil qilish va ulardan maksimal daromad 
olishga qaratilgan uslublarni ishlab chiqqan. U 1990-yilda “Moliyaviy iqtisodiyot nazariyasi” bo‘yicha 
Nobel mukofotiga sazovor bo‘lgan va kapital aktivlarining narxini modellashtirishga yangicha 
yondashuv kiritgan. Uning ishlari investitsiya samaradorligini baholashda muhim ahamiyat kasb 
etadi [4].

L.A. Gitman o‘zining “Investitsiya asoslari” asarida investitsiya portfelini shakllantirish va 
monitoring qilish usullarini bayon etgan. U risk va daromad o‘rtasidagi muvozanatni saqlash zarurligini 
ta’kidlab, portfel strategiyasi orqali investitsiya maqsadlariga erishish yo‘llarini ko‘rsatadi [5].

A.M. Margolin esa investitsiyalarni pul mablag‘lari, qimmatli qog‘ozlar, texnologiyalar, asbob-
uskunalar va boshqa mulk shaklida tasvirlab, ularni moliyaviy va iqtisodiy vositalar orqali amalga 
oshiriladigan keng ko‘lamli faoliyat sifatida talqin qiladi [6].

Jahon iqtisodiyotiga ta’sir ko‘rsatuvchi yirik nazariyalardan biri bu – Keynslik investitsiya 
funksiyasidir. Bu modelda investitsiya talabining shakllanishi asosiy omil sifatida sof foyda – ya’ni 
joriy xarajatlar va amortizatsiya to‘lovlaridan keyingi daromad orqali belgilanadi. Bunday yondashuv 
investitsiyalar samaradorligini uzoq muddatli prognozlar orqali baholashni ko‘zda tutadi.

Fransuz iqtisodchisi P. Masse investitsiyani kelajakdagi kutilayotgan foyda yoki imtiyozlarni 
qondirish uchun hozirgi kunda amalga oshirilgan iqtisodiy operatsiya sifatida ta’riflaydi. Bu yondashuv 
investitsiya jarayonining vaqt o‘tishi bilan erishiladigan natijalarga qaratilganligini ko‘rsatadi [7].

V.P. Jadanov esa investitsiya muhiti tushunchasini tahlil qilib, moliyaviy va siyosiy xavflar bilan bir 
qatorda, ularning investitsion jozibadorligini baholaydi. Biroq uning izlanishlarida iqtisodiy va ijtimoiy 
xavflar yetarlicha yoritilmagan bo‘lib, bu esa yanada kompleks tahlilni talab qiladi [8].

O‘zbekistonlik tadqiqotchilar ham investitsiya jarayonlarining milliy iqtisodiyotdagi o‘rni va 
ahamiyatini chuqur tahlil qilganlar. Iqtisod fanlari doktori O. Karimov (2020-yil) o‘z izlanishlarida 
investitsiya muhitining barqarorligi, huquqiy kafolatlar va davlat tomonidan taqdim etilayotgan 
imtiyozlarning sarmoya jalb etishdagi hal qiluvchi rolini ta’kidlaydi. U investitsiya samaradorligini 
oshirishda institutsional islohotlarning o‘rni haqida ham fikr bildirgan [9].

Shuningdek, G‘. To‘jiboyev (2019-yil) tomonidan investitsiyalarning tarmoqlar kesimidagi ta’siri 
o‘rganilib, infratuzilma, sanoat va xizmatlar sohalaridagi loyihalarning iqtisodiy qaytarimi tahlil qilingan. 
U davlat-xususiy sheriklik (PPP) mexanizmlaridan samarali foydalanish zarurligini ilgari surgan [10].

Mamlakatimizda investitsiya jarayonlarini takomillashtirishga qaratilgan bir qator davlat dasturlari 
va strategiyalar ishlab chiqilgan. Jumladan, O‘zbekiston Respublikasi Prezidentining 2022-yildagi 
“Investitsiya faoliyatini rivojlantirish chora-tadbirlari”ga oid farmonlari amaldagi investitsiya siyosatini 
takomillashtirishda muhim huquqiy asos bo‘lib xizmat qilmoqda. Shu bilan birga, Jahon banki, Xalqaro 
valuta jamg‘armasi (IMF) va Yevropa tiklanish va taraqqiyot banki (EBRD) kabi xalqaro moliyaviy 
institutlar tomonidan taqdim etilgan tahliliy hisobotlar investitsiya muhitini baholashda ishonchli 
manba hisoblanadi [11].

Yuqoridagi adabiyotlar sharhi shuni ko‘rsatadiki, investitsiya jarayonini samarali tashkil etish – 
bu ko‘p omilli, tizimli yondashuvni talab qiluvchi murakkab iqtisodiy jarayondir. Uning samaradorligi 
nafaqat sarmoya hajmiga, balki ularning tarkibi, tarmoqlararo taqsimoti, iqtisodiy natijadorligi va 
boshqaruv mexanizmlariga ham bevosita bog‘liq. Shu bois, zamonaviy investitsiya siyosatini 
shakllantirishda ilmiy asoslangan qarorlar, xalqaro tajriba va mahalliy sharoitlarning uyg‘unligi alohida 
ahamiyatga ega.

T A D Q I Q O T  M E T O D O L O G I YA S I
Ushbu tadqiqot O‘zbekiston qurilish sanoatidagi iqtisodiy islohotlarning joriy holati va ularni 

rivojlantirish strategiyalarini chuqur tahlil qilishga qaratilgan. Tadqiqot metodologiyasi sifatida iqtisodiy 
o‘zgarishlarning samaradorligini baholash, mavjud muammolarni aniqlash va ularning yechimlarini 
ishlab chiqish bo‘yicha kompleks yondashuv qo‘llanildi.

Ish davomida adabiyotlar tahlili, empirik kuzatuv, statistik va komparativ tahlil, iqtisodiy-matematik 
usullar hamda tizimli yondashuv asosida izlanishlar olib borildi. Bu metodlar orqali amaldagi 
siyosiy-ijtimoiy va iqtisodiy sharoitda investitsiya jarayonining oqilona tashkil etilishi va boshqaruv 
samaradorligini oshirishga doir ilmiy asoslangan xulosalar shakllantirildi.

T A H L I L  V A  N A T I J A L A R
Bugungi kunda investitsiyalar mamlakat iqtisodiyotining turli tarmoqlariga – tovar ishlab 

chiqarishdan tortib xizmatlar ko‘rsatishgacha – yo‘naltirilmoqda. Ba’zi tarmoqlarda investitsiyalar 
hajmi yetarli darajada bo‘lib, o‘sish tendensiyasiga ega, boshqa sohalarda esa davlat tomonidan 
qo‘llab-quvvatlash mexanizmlari faol ishlatilmoqda.

Global miqyosda qurilish bozorining rivojlanish istiqbollari iqtisodiy o‘sish sur’atlari va bozor 
kon’yunkturasi bilan chambarchas bog‘liq. O‘zbekiston misolida oladigan bo‘lsak, davlat byudjetidagi 
salbiy ko‘rsatkichlar sharoitida investitsiyalar iqtisodiy barqarorlikni ta’minlovchi muhim omilga 
aylanmoqda. Agar mamlakat innovatsion rivojlanish modeliga asoslangan bo‘lsa va investitsiya 
oqimlari barqaror bo‘lsa, u holda iqtisodiyot tashqi bozor sharoitlariga kamroq darajada bog‘liq bo‘ladi.

Qurilish tarmog‘idagi investitsiyalar kompleks xususiyat kasb etadi: ular bir vaqtning o‘zida 
investorlar uchun jozibadorlikni oshiradi, hukumat uchun iqtisodiy xavflarni kamaytiradi hamda 
mamlakatning makroiqtisodiy barqarorligiga xizmat qiladi. Qurilish sohasi o‘zining ko‘p tarmoqli va 
infratuzilmaviy mazmuni bilan iqtisodiyotning boshqa tarmoqlariga kuchli turtki beradi.

Investitsiyalar nafaqat tadbirkorlik sub’yektlari aktivlarini sarflash vositasi, balki iqtisodiy va ijtimoiy 
samaradorlikka erishish vositasi sifatida ham muhim ahamiyat kasb etadi. Ular yangi ish o‘rinlarini 
yaratish, ijtimoiy infratuzilmani rivojlantirish va aholi farovonligini oshirishga xizmat qiladi. Shu 
boisdan, investitsiya faoliyati o‘z mohiyatiga ko‘ra ijtimoiy yo‘naltirilgan bo‘lib, iqtisodiy barqarorlikni 
mustahkamlashda asosiy rol o‘ynaydi.

Hozirgi kunda O‘zbekistonda katta hajmdagi investitsiyalarni talab etuvchi qator davlat dasturlari 
amalga oshirilmoqda. Kirib kelayotgan investitsiya loyihalari – ularning shakl va yo‘nalishidan qat’i 
nazar – raqobatbardosh mahsulot ishlab chiqarishni kengaytirish, ilg‘or texnologiyalarni joriy qilish 
va iqtisodiyotda diversifikatsiyani chuqurlashtirishga xizmat qilmoqda. Bu esa, o‘z navbatida, yuqori 
sifatli mahsulot ishlab chiqarish sur’atini oshirib, mavjud mahsulotlarning zamonaviy alternativlarini 
yaratishga yo‘l ochadi.

Qurilish sohasi O‘zbekiston iqtisodiyotining eng yirik va strategik tarmoqlaridan biri sanaladi. 
U boshqa tarmoqlar bilan o‘zaro integratsiyalashgan holda asosiy fondlar va ishlab chiqarish 
quvvatlarining kengaytirilgan takror ishlab chiqarilishini ta’minlaydi. Qurilish tarmog‘i mahsuli – 
ekspluatatsiyaga tayyor, turli funksional maqsadlarga mo‘ljallangan bino va inshootlar, ularning 
majmualari hisoblanadi. Bu tarmoq nafaqat yangi obyektlar qurilishini, balki mavjud infratuzilmani 
modernizatsiya qilishni ham o‘z ichiga oladi.

Mazkur sohadagi investitsiyalar bino va inshootlarni zamonaviy texnologik talablar asosida 
qurish, ularning energetik va iqtisodiy samaradorligini oshirish, yangi ish o‘rinlari yaratish imkonini 
beradi. Shuningdek, davlat va xususiy sektor o‘rtasida samarali hamkorlikni yo‘lga qo‘yish, 
ilg‘or texnologiyalarni keng joriy etish va investitsiya hajmini oshirish qurilish tarmog‘ini yanada 
rivojlantirishning asosiy yo‘nalishlaridan biri hisoblanadi.

Qurilish bozorining barqaror ishlashi uchun asosiy omillardan biri – rivojlangan infratuzilmadir. 
Bu esa o‘z navbatida, qurilish jarayonini huquqiy, tashkiliy, moliyaviy, iqtisodiy va ekologik jihatdan 
ta’minlovchi tashkilotlar, muassasalar, korxonalar va jismoniy shaxslarning faoliyati bilan bog‘liq. Ular 
orqali investorlar va iste’molchilarning manfaatlari himoya qilinadi hamda qurilish mahsulotlari ishlab 
chiqarish uchun qulay muhit shakllantiriladi.

Mazkur maqolada keltirilgan nazariy yondashuvlar va ularni ifodalovchi asosiy tamoyillar 
investitsiyalarni boshqarish, investitsion faoliyatni tashkil etish hamda tizimli yondashuv asosida 
belgilangan iqtisodiy vazifalarni hal etish imkonini beradi. Investitsion faoliyat esa keng ma’noda 
“investitsiya sub’yektlarining investitsiyalarni amalga oshirish bilan bog‘liq harakatlari majmui” sifatida 
qaraladi (1-rasm).

1-rasm. Qurilish tarmog‘ida investitsion faoliyatni shakllantirish bosqichlarining vazifalari.

I.A. Blankning ta’kidlashicha, iqtisodiyot tarmoqlarining investitsiyaviy jozibadorligini baholashda 
uchta asosiy mezon mavjud: birinchidan, iqtisodiy tarmoqlarning rivojlanish istiqbollari; ikkinchidan, 
korxonalarning o‘rtacha rentabellik darajasi; uchinchidan, investitsion xavflarni baholash 
ko‘rsatkichlari.

Mamlakatning umumiy investitsiyaviy jozibadorligini aniqlashda esa yuqoridagi mezonlardan 
tashqari, quyidagi omillar ham muhim ahamiyat kasb etadi: umumiy iqtisodiy rivojlanish sur’atlari, 
investitsiya infratuzilmasining rivojlanganlik darajasi, bozor munosabatlarining shakllanganlik 
holati, tijorat infratuzilmasi, investitsiya faoliyatining huquqiy xavfsizligi va kafolati, shuningdek, 
mamlakatning demografik tavsifi.

Investitsiya muhiti yaxshilangani sayin, mamlakat iqtisodiyotiga yo‘naltirilayotgan sarmoyalar 
hajmi, ayniqsa xorijiy investitsiyalar miqdori ortib boradi. Bu esa o‘z navbatida iqtisodiyot oldiga 
yangi, mas’uliyatli vazifani – kiritilgan investitsiyalardan samarali foydalanish va ularning rentabelligini 
oshirish zaruratini qo‘yadi.

Mazkur tadqiqotda ko‘rib chiqilgan nazariy yondashuvlar va ularning asosini tashkil etuvchi 
asosiy tamoyillar investitsiyalarni boshqarish, investitsion loyihalarni amalga oshirish, shuningdek, 
tizimli yondashuv asosida belgilangan kompleks vazifalarni hal qilish imkoniyatini beradi.

2-rasm. 2010-2024-yillarda asosiy kapitalga kiritilayotgan investitsiyalar hajmi.

2-rasmda O‘zbekiston Respublikasiga jalb qilingan investitsiyalarning asosiy kapitalga 
yo‘naltirilgan qiymat ko‘rinishi tahlil qilingan. Ma’lumotlarga ko‘ra, 2010–2024-yillar oralig‘ida 
investitsiyalar hajmi sezilarli darajada oshgan. Jumladan, 2010-yilda asosiy kapitalga kiritilgan 
investitsiyalar hajmi 16,463 trillion so‘mni tashkil etgan bo‘lsa, 2024-yilga kelib bu ko‘rsatkich 493,7 
trillion so‘mga yetgan. Bu esa investitsiya hajmining qariyb 30 barobar ortganini anglatadi.

Investitsiyalarning o‘sish sur’atlari davrlar kesimida turlicha dinamikani namoyon etgan. 
2010–2016-yillarda bosqichma-bosqich o‘sish kuzatilgan bo‘lib, 2016-yilda mazkur ko‘rsatkich 
51,232 trillion so‘mni tashkil etgan. 2017-yilda esa keskin o‘sish qayd etilib, investitsiyalar hajmi 
71,155 trillion so‘mga yetgan.

Biroq, 2020-yilda global COVID-19 pandemiyasi sababli iqtisodiyotdagi umumiy pasayish 
fonida investitsiyalar hajmida qisqarish yuz bergan. Jumladan, investitsiyalar 95,6 trillion so‘mga 
tushib ketgan. Shu bilan birga, 2021-yildan boshlab investitsiya oqimida barqaror tiklanish jarayoni 
boshlandi va 2024-yilda tarixiy maksimumga – 493,7 trillion so‘mga erishildi.

2023-yillar oralig‘ida asosiy kapitalga investitsiyalar hajmida ham sezilarli o‘sish kuzatildi. 
2018-yildagi ko‘rsatkichga nisbatan 2023-yilda bu ko‘rsatkich 231 840,1 milliard so‘mga oshgan 
holda, 356 071,4 milliard so‘mni tashkil etdi. Bu esa investitsiya siyosatining amaliy natijadorligini va 
davlat tomonidan yaratilgan qulay investitsion muhitning samaradorligini tasdiqlaydi (1-jadval).

1-jadval. O‘zbekiston Respublikasida 2018-2023 yilllarda investitsion faollikning o‘zgarishi .3

Ko‘rsatkichlar 2018 y. 2019 y. 2020 y. 2021 y. 2022 y. 2023 y.
2023 yilda 
2018 yilga 

nisbatan (+,-)
Asosiy kapitalga 
investitsiya, jami. mlrd.
so‘m

124231,3 195927,3 210195,1 239522,6 266 
240,00

356 
071,40 231840,1

O‘sish ko‘rsatkichlari, % 114,3 122,9 109,5 106,8 106,6 107 -7,3

Xorijiy investitsiya-lar va 
kreditlar, shu jumladan, 
mlrd. so‘m

16033,5 85465,9 86647 104599 112200 187900 171866,5

To‘g‘ridan-to‘g‘ri xori-jiy 
investitsiyalar, mlrd. so‘m 14660,4 37171,3 64179,9 30149,2 37000 84300 69639,6

1-jadval ma’lumotlariga ko‘ra, O‘zbekiston Respublikasida asosiy kapitalga yo‘naltirilgan 
investitsiyalar hajmi 2018-yilda 124 231,3 mlrd so‘mni tashkil etgan bo‘lsa, 2023-yilga kelib bu 
ko‘rsatkich 356 071,4 mlrd so‘mga yetgan. Shu davr mobaynida investitsiyalarning tarkibida xorijiy 
manbalar salmog‘i ham ortgan. Jumladan, xorijiy investitsiyalar va kreditlar hajmi 2018-yilda 16 
033,5 mlrd so‘m bo‘lgan bo‘lsa, 2023-yilda 187 900,0 mlrd so‘mga yetgan. To‘g‘ridan-to‘g‘ri xorijiy 
investitsiyalar esa 14 660,4 mlrd so‘mdan 84 300,0 mlrd so‘mgacha ko‘tarilgan.

Tahlillar shuni ko‘rsatadiki, investitsiyaviy faoliyatga oid huquqiy baza va institutsional shart-
sharoitlarning takomillashuvi xorijiy sarmoya hajmining 3,5 barobarga o‘sishiga sabab bo‘lgan. 
Ushbu o‘sish mamlakat iqtisodiyotiga qo‘shimcha investitsiyalarni jalb qilish va barqaror iqtisodiy 
o‘sishni ta’minlashda muhim rol o‘ynadi.

Investitsiyalar har qanday davlatning iqtisodiy taraqqiyotida strategik omil hisoblanadi. Iqtisodiy 
o‘sish sur’atlarini aniqlashda yalpi ichki mahsulot (YIM), yalpi milliy mahsulot (YMM), real milliy 
daromad va aholi jon boshiga to‘g‘ri keluvchi ishlab chiqarish hajmi kabi ko‘rsatkichlar hal qiluvchi 
ahamiyatga ega.

Investitsion faoliyatni amalga oshirish odatda quyidagi bosqichlarga ajratiladi:
Investitsiyagacha bo‘lgan bosqich – investitsion resurslarni shakllantirish va ularni eng daromadli 

sohalarga yo‘naltirish rejalari;

3	 Ўзбекистон Республикаси Президенти ҳузуридаги статистика агентлиги маълумотлари асосида муаллиф ишланмаси

Investitsiyalash bosqichi – kapital qo‘yilmalarni real investitsiya ob’ektlariga aylantirish jarayoni;
Resurslarni investitsiyaga aylantirishni yakunlash – xarid qiymatining moddiy shaklda yuzaga 

chiqishi;
Daromad olish bosqichi – investitsiyalash natijasida kutilgan iqtisodiy samaraga erishish.
Ushbu bosqichlar iqtisodiy va texnik tahlillar, strategik hamda taktik rejalashtirish, moliyaviy 

hisob-kitoblar va investitsiyalarning optimal taqsimotini o‘z ichiga oladi. Bu esa investitsiyalarni 
boshqarishda to‘g‘ri qarorlar qabul qilishga imkon beradi. Qurilish sohasida investitsiyalarni oqilona 
boshqarish yirik loyihalarning muvaffaqiyatli amalga oshirilishiga xizmat qiladi va barqaror tarmoq 
rivojlanishini ta’minlaydi.

Qurilishda investitsiyalarni boshqarish samaradorligini oshirish uchun quyidagi choralarni amalga 
oshirish zarur:

Strategik rejalashtirish va ilg‘or texnologiyalardan foydalanish;
Investitsiyalarni to‘g‘ri baholash hamda moliyaviy resurslardan oqilona foydalanish;
Qurilish jarayonidagi tavakkalchiliklarni minimallashtirish.
O‘zbekiston sharoitida esa sarmoyalarni oqilona taqsimlash, davlat-xususiy sheriklik 

mexanizmlarini kengaytirish va innovatsion texnologiyalarni joriy etish alohida dolzarbdir. 
Resurslardan samarali foydalanish, investitsiya samaradorligini oshirish bilan birga, qurilish sohasida 
raqobatbardosh mahsulotlar ishlab chiqarilishini jadallashtiradi.

X U L O S A  V A  T A K L I F L A R 
O‘zbekiston iqtisodiyotining strategik tarmoqlaridan biri hisoblangan qurilish sektori mamlakatning 

barqaror rivojlanishiga sezilarli hissa qo‘shadi. Ushbu soha investitsiyalarni jalb qilish va ularni 
samarali boshqarish orqali nafaqat iqtisodiy o‘sishni ta’minlaydi, balki yangi ish o‘rinlari yaratish, 
infratuzilmani modernizatsiya qilish va zamonaviy texnologiyalarni joriy etish imkoniyatlarini ham 
yaratadi.

Mamlakatda investitsiya jozibadorligini oshirish, investitsion infratuzilmani mustahkamlash, 
shuningdek, davlat-xususiy sheriklik (PPP) mexanizmlarini rivojlantirish bo‘yicha mavjud imkoniyatlar 
qurilish sektori va iqtisodiyotning boshqa tarmoqlari rivoji uchun zarur shart-sharoitlarni ta’minlaydi. 
Qurilish sohasida investitsiyalarning samarali boshqarilishi uchun strategik rejalashtirish, texnologik 
innovatsiyalarni joriy etish hamda xavf va daromad o‘rtasidagi muvozanatni ta’minlash muhim 
ahamiyatga ega.

Takliflar:
Investitsiya infratuzilmasini yaxshilash. Mamlakatda investitsiyalarni jalb qilish va ularni samarali 

boshqarish uchun investitsion infratuzilmani mustahkamlash lozim. Bu, o‘z navbatida, investorlar 
uchun qulay muhit yaratadi va qurilish sohasiga yo‘naltiriladigan sarmoyalar hajmining oshishiga 
xizmat qiladi.

Davlat-xususiy sheriklik (PPP) mexanizmini rivojlantirish. Qurilish sohasida davlat va xususiy 
sektor o‘rtasidagi sheriklikni kengaytirish yangi loyihalarni amalga oshirishda muhim vosita bo‘lib 
xizmat qiladi va iqtisodiy samaradorlikni oshiradi.

Texnologik innovatsiyalarni qo‘llab-quvvatlash. Qurilish sohasida ilg‘or texnologiyalarni joriy etish 
va ularga oid ilmiy-tadqiqot faoliyatini rag‘batlantirish zarur. Bu nafaqat ishlab chiqarish samaradorligini 
oshiradi, balki ekologik jihatdan xavfsiz va zamonaviy loyihalarni amalga oshirishga yordam beradi.

Resurslarni samarali boshqarish. Qurilish korxonalarida mavjud resurslardan oqilona foydalanish, 
moliyaviy mablag‘larni optimal taqsimlash va investitsiya loyihalarini muvaffaqiyatli amalga oshirish 
orqali tarmoqning barqaror rivojlanishini ta’minlash mumkin.

Kadrlar tayyorlash va malaka oshirish. Qurilish sohasida yuqori malakali mutaxassislar tayyorlash 
va ularning zamonaviy texnologiyalar, innovatsiyalar bo‘yicha bilim va ko‘nikmalarini oshirish muhim 
ahamiyatga ega. Bu yondashuv sifatli qurilish ishlarini ta’minlab, uzoq muddatli iqtisodiy natijalarga 
erishishda muhim rol o‘ynaydi.

Yuqorida keltirilgan takliflarni bosqichma-bosqich amalga oshirish O‘zbekistonda qurilish 
sektorini yanada rivojlantirish, investitsiyaviy muhitni yaxshilash va umuman olganda, mamlakat 
iqtisodiyotining barqaror o‘sishiga xizmat qiladi.

